Discours de Mme La Ministre de I’Education et des Ressources
humaines,
de ’Enseignement supérieur et de la Recherche scientifique
Lancement des cours de natation

02 février 2017

Chers enfants

Bonzour zot tout et merci pou zotte présence.

D’abord mo ti envie exprime mo reconnaissance ek mo appreciation a nou
Premier Ministre, Honorable Pravind Jugnauth ,pou so presence parmi nou azordi.
Au fait,c’est ene parmi so bane premier fonction dans secteur I'’éducation-mais
mo conner ki tout le temps li fine ena ek li touzour ena ene sentiment bien special
pou |’education.Ene soft corner couma nou dire en anglais.

Li considere I’éducation couma la base ek fondation tout developpement,ki li dans
domaine economique,social ou culturel.

Ek la ,de la part zot tou ek en mo nom personnel,mo tenir pou remercier nou
premier ministre pou le temps ki li pe consacrer nou tout ici.

Chers invités,

Azordi ,c’est ene grand jour dans domaine l'education.Pou premier fois dans
Maurice ,nou pe introduire la natation couma ene activité physique important
dans cursus scolaire.

Ziska ler,c’est principalement bane club ek federations ki ti pe organise bane
cours natation apres bane I'heure I'ecole.

Ek nou bizin reconnaite ki sa bane club la fine zouer ene role bien important pou

developpe bane z’enfant zotte capacite ek competence dans natation.



Ek la ,li bon mo souligner ki li bien important ki nou maitrise bane technique ,ek
tout sa la nou apprane avec bane moniteur natation.

Ce ki noune envie faire a nou niveau, c’est donne sa bane cour natation la
,pendant I’heure I'ecole pou ki tout z’enfant gagne meme la chance ek zistement
nou la azordi pou lance sa programme la.

Sa programme natation la,desormais,li pe forme partie developpement integral
ek holistique nou bane Zz'enfant,ce qui d’ailleur forme la base nou reforme

educatif-Nine Year Schooling.



Couma zotte tout connait,ene bane objectifs Nine Year Schooling ,c’est donne
I’occasion a nou bane z’enfant decouvert tout zotte bane competences ek zotte
talents ek sirtout permette zotte vive zotte I'enfance pleinement.

Bien sur ,developpement capacité intellectuelle ek cognitive ,li oussi important ek
sa nou pena aukene doute lor la.

Ce ki nou envie,c’est trouve nou bane z’enfant reussi dans zot la vie ek sirtout
reussi zotte la vie.

Et ce ki nou ouler faire oussi,c’est donne zotte I'occasion developpe zotte bane
competence ek capacite ,ce ki ziska ler pa fine ena trop boucou.

Azordi,nou pe realise sa objectif la.Nou pe offert sa bane I'occasion la ..

Natation ,li ene parmi plisir bane activites ki nou envie nou bane z’enfant faire
depi tipti.Ena bane lezotte activites couma dessiner,peindre,la danse ,le theatre
Jfaire sport ek developpe zotte physique.

Ena bane activités la dans ki déja trouve dans programme scolaire ,mais ki pas fine
faire a coz compétition feroce kine ena avec CPE.

Tout dimoune ine concentrer plisse lor réussite academique.

Mais sa I'annee la,tout sa la pe changer.

Chers enfants,

Zotte professeur ek zotte maitre/maitresse d’ecole pou sirma coz avec zotte lor I’
importance natation.Mais déja ,laisse mo explique zotte ene deux bane |'avantage
ki ena ek natation.

Premierement,li developpe zotte muscle ek zotte lecorps.Zotte pou trouver ki ena
ene gros l'exercice coordination bane mouvement le corps kan zotte pou

coumans rentre dans piscine ek nager.



Mais,pli important encore,c’est zotte coté personnel ek social ki pou
developper.Zotte pou ena pli boucou confiance dans zotte meme.

Nou envie ki zotte realiser ki zotte ena bane competence ek developpe sa bane
qualité la.

Sa pou donne zotte I’envie faire encore pli bien ek surpasse zotte.Ek sa pou aide
zotte vivre avec plisse discipline.

Fauder pas nou blier,ki natation ,nou pratique |i en groupe ek sa pou aide zotte
vivre ek comprend bane camarade ki pou autour zotte.

En d’autres mots,avec natation,zotte pou apprane vivre en amitié ek en harmonie
ek zot I’entourage.

Chers enfants,

Ena oussi ene lotte I'avantage encore-li applique pou bane lezotte activités oussi-
c’est développe zotte vocabulaire.

Avec natation,zotte pou apprane faire Crawl,brasse,papillon,dos ek croire moi-
tout sa la pou vine enrichir zotte connaissance.

Zotte permette moi aster la,mo pou coz lor I'aspect sécurité .Noune déja fini
introduire Road Safety dans nou programme d’etudes dans I'ecole.Li important ki
tou nou bane z’enfant comprend a ki point li important ena ene I'attitude ek ene
comportement ki responsable kan zotte lor la route.

Ek programme ki nou pe lancer azordi,li alle dans sa meme direction la.

Kan nou pou montrer zotte conne nager depi tipti,nou pe vine assure zotte
sécurité .Couma zotte conner,nou vivre lor ene l'ile-nou entourer ek la mer ek
nou conner ki ene nou bane loisir preferer —c’est alle la plage.

Eski zotte realiser ki nou expose nou souvent a bane danger ki guette nou kan nou

dan lagon.



Zotte sirma fine tender dans information,depi coumansma |'annee ,ena
malheureusement plisir dimoune kine mort noyer.

Tout recemment,ena ene z’enfant 3 ans ki fine perdi la vie.

Fauder pas ki sa bane drame la repeter.

Ek c’est ene bane raison principal oussi pou lequel ,nou envie ki zotte tout conne
nager ek maitrise bane techniques.

C’est pas ziste zotte securite ki zotte pou assurer mais zotte capav oussi aide ene
dimoune ki retrouve li en difficulté dans de I'eau.

A tout nou bane invités,

Avant mo terminer,permette moi exprime mo appréciation a ministre de la
jeunesse ek des sports ,honorable Stephane Toussaint ,so ministere ek oussi
Mauritius Sports Council.Zotte fine mette bane infrastructure a nou disposition ek
oussi bane moniteur natation.

Sans zotte I'aide,nou pas ti pou capav réalise sa projet la .

C’est zistement,sa qualité collaboration la ki nou envie entre different ministere
ek institution.

C’est ainsi ki pou nou pou capav franchir bane I'etapes ek donne a chaque 7’
enfant ene éducation ki inclusive —ene |I’éducation de qualité.

Nou souhaite encore plisse collaboration coumsa dans I'avenir.

C’est ainsi ki nou pou construire ene meilleure société ,ene meilleure république

kot sak dimoune,sak citoyen retrouve li et li prosperer dans so la vie.



Mo oussi ena immense plaisir pou remercier, Quality Beverages Limited, le
sponsor du projet natation scolaire. Presence du CEO de Quality Beverages
Limited, Monsieur Inigo de Prado, aujourd’hui demontrer I'importance qui sa
organisation montrer dans development bannes competences pou nous bannes
zenfants.

Merci pou zotte support.

Sur ce mo dire zot merci pou zotte 'attention.



